
DDaaggiittii  MMaassaannssaann  aa  MMaassaallssaalluuddssoodd  MMaaiippaappaann  iittii  eeSSllaattee....  
          TTii  SSiisstteemmaa  ttii  PPaannaaggbbuuttooss  nnggaa  eeSSllaattee  ttii  EEssttaaddoo  ttii  HHaawwaaiiii 
 

Q1.  Apay a nasken ti sistema ti panagbutos a nasayud para iti addaan diperensiya? 
 
A1.  Ibilbilin ti Linteg ti Help America Vote, napasdek a kas linteg a pederal idi Oktobre 29, 2002, 
nga ti amin a pagturayan ti Estados Unidos ket nasken a maaddaan iti uray maysa laeng a 
pagbotos a makina iti tunggal a pagbotosan tapno maaramat dagiti botante nga addaan 
diperensiyana tapno pribado ken makapagwayasda a makabotos.Mairaman ditoy dagiti botante 
a bulsek, addaan diperensiyana ti panagkita, wenno limitado wenno awanan pigsa wenno 
kababalinda nga aggaraw iti makinngato a paset ti bagida. 
 
 
Q2.   Ania ti aramaten ti Estado ti Hawaii nga nasayud a sistema para kadagiti addaan 
diperensiyana ken kasano nga aramaten daytoy? 
 
Aramaten ti Hawaii ti eSlate iti Hart InterCivic, Inc. nga addaan kababalin a pasingkedan iti 
balota.  

 
Ti sistema ket kasla kadakkel iti legal pad ken addaan iti maysa a printer a 
naikabit tapno masingkedan ti tunggal bontante ti imbotosda nga naisurat ti 
papel .Addaan ti eSlate iti pamusiposan ken dagiti buton nga agduduma iti 
tabas ken naikabil iti makinbaba a paset ti makina idiay baba ti dekolor nga 
screen.Pusiposen dagiti botante ti pamusiposan tapno umalis-alisda iti 
entiro a balota ket no makita da nga namarkaan iti asul ti napilida (wenno 

mangeg ti napilida no agar-aramat da ti headphone), talmegan da ti buton a namarkaan iti 
ENTER tapno mamarkaan ti napilida sakbay nga maiyalis da iti sumaganad a mabotosan a 
takem. 
 
Apaman a madanun ti maudi a paset iti balota, mabasa ti tunggal botante ti panid ti Ballot 
Summary Page nga mangipakita kadagiti imbotos iti tunggal takem.Mabalin a baliwan ti botante 
no kayat na, wenno matalmegan na ti CAST BALLOT a buton tapno mangrugi a maiyemprenta 
ti listaan ti imbotos na.Adda ti papel a nakaiyemprentaan ti listaan iti uneg ti nalawag a kalub ti 
screen iti instrumento nga adda idiay uneg ti booth idiay laeng kannigid ti eSlate. 
 
Idilig ti botante dagiti botos idiay eSlate kadagiti naiyemprenta. No kapkapnekan dagitoy a kas ti 
pangpanggepenna, pusiposen ti botante ti pamusiposan tapno mamarkaan ti Accept Page 
aginggana iti amin a panid ket napalabsan a binasa ken pinaneknekan. Apaman a madanun ti 
kaudiananna, talmegan ti CAST BALLOT iti maikaddua ken maudi a beses tapno palpasen ti 
panagbotos.(Mabalin met nga ipusipos ti botante tapno mamarkaan ti Reject Page no adda pay 
dagiti kayat na nga baliwan.) 
 
Mabalin a pilien ti botante nga denggen ti linaon iti balota ti Ingles, Chinese (Intsik), 
Japanese(Hapon), wenno Ilokano. 
 
 Q3. Ania dagiti instrumento a maaramat dagiti botante nga addaan diperensiyana tapno 
paandaren ti eSlate? 
 
Addaan ti eSlate dagiti headphone nga mapapigsa ti bosesna tapno mangeg 
dagiti botante nga bulsek, addaan diperensiya ti panagkitada wenno marigatan 
nga agbasa ti balota iti pagpilian nga Ingles, Hapon, Intsik , wenno Ilocano. 
Namarkaan met iti Braile dagiti buton ken pamusiposan iti eSlate. 
 

 

 



Mabalin met nga aramaten dagiti botante nga addaan limitado nga panaggaraw 
wenno pigsa ti makinngato a paset ti bagida dagiti jelly switch imbes a ti 
pamusiposan ken dagiti buton, uray no ti pamusiposan ken buton ket 
makasapul laeng ti bassit a pigsa wenno panaggaraw tapno maaramat ken    
mabalin met a kaykayat iti dadduma. 

 
Mabalin met nga aramaten dagiti dida maigaraw dagiti imada ken sakada dagiti 
‘sul-oy ken pug-aw’ nga instrumento da idiay makina wenno , no pagun-
gunayenda ti wheelchair da babaen iti instrumento idiay ulo, dagiti jelly switch 
ket mabalin nga ikabit iti dayta nga instrumento tapno mapagunay ti botante 
dagiti switch iti bassit a panagunay iti ulo na. 
 
 
 
 Q4. Kasanok a maammoan no pudno a husto ken nasalinged ti sistema? 
 
Malaksid ti pannakapasa iti adu nga panagsukimat ti estado ken dagiti nasken nga 
eksaminasyon nga impanguloan ti pederal tapno maikkan ti nasken a sertipikasyon, ti eSlate ket 
naikkan ti nangato nga grado ti independente, nainget nga eksamen nga Electronic Voting 
Systems Security Assessment iti Symantec.Ti pasilidad a Hart’s Research and Development ket 
nakaawat iti naipangpangruna nga tartarigagayan unay a BSI 7799 para iti seguridad (ti laeng 
kakaisuna nga maipaayan a mangilaklako iti makina a pagbotos) ken ti agtagilako nga 
managpartuat iti kumpanya ket sertipikado iti lSO 9001. 
 
Mainayon pay kadagiti nangangato a kalidad ti Hart, nangipangulo iti Estado ti Hawaii iti maysa 
nga eksamen maipapan ti logic ken kinapudno iti sistema ti panagbotos tayo sakbay iti tunggal 
eleksiyon tapno masigurado nga dagiti botos ket mailislista bayat iti pannakaitennagda. Babaen 
ti eSlate, mailista dagiti botos iti lima nga nadumaduma nga lugar, maysa kadagitoy ket mapan 
ti tunggal botante tapno mapalabsan ken mabasana sananto paneknekan. 
 
Addaan ti eSlate ti memorya nga di a silalaka a mapirdi wenno mapukaw tapno masigurado nga 
awan pulos ti botos a mapukaw no man maawanan ti koryente ken saan a maapektaran iti 
magnetic field. Adda ti naikabil a baterya nga agbayag iti walo nga oras iti tunggal maysa nga 
instrumento. Ken awan iti ikabit dagiti botante nga sabali nga instrumento tapno paandaren ti 
makina. 
 
Saan a naikabit ti sistema iti internet wenno aniaman nga naisina nga instrumento iti ruar ti 
pagbotosan ken ti panagkuwenta ket maaramid iti aglawlaw a nainget a mabanbantayan nga 
addaan iti wagas tapno mabantayan ken mabalanse.  
 
Tapno masiguro ti seguridad, ti Estado ti Hawaii ket addaan met dagiti proseso nga naipasdek 
manipud iti panagrugi aginggana iti kamudianan ti eleksiyon. Dagiti eleksiyon tayo ket pudno a 
proseso a pampubliko, addaan dagiti opisyal nga manipud ti tunggal politikal a partido tapno 
paliiwen ken imatanganda ti proseso. 
 
Q5.  Ania pay dagiti sabali nga pagturayan nga agar-aramat iti daytoy a sistema? 
 
A5.  Maar-aramaten ti eSlate iti lima a tawen. Naaramaten dagiti pagturayan a kas kalawa iti 
Harris County, TX nga addaan ti 1.9 a milyon a nakarehistro nga botante ken Orange County , 
CA nga addaan ti 1.5 a milyon a botante ti sistema para iti adu nga eleksiyon nga awan di-
nasayaat a pasamak, a kas iti Estado ti Hawaii para iti 2004 nga eleksiyon tayo. Ar-aramaten ti 
umagarup a 100 nga county idiay Texas, kasta met idiay Washington, Colorado, Ohioh, Illinois, 
Pennysylvania, Virginia, Kentucky, ken Tennessee. 
 

 

 



Awan pulos ti botos a napukaw kadagitoy a pagturayan. 
 
Q6.  Ania ti maibagayo kadakami maipapan ti kumpanya nga agar-aramid ti eSlate? 
 
A6.  Nangrugin ti Hart InterCivic iti negosyo manipud idi 1912. Manipud iti panangrugina, 
nagbalinen a paset ti pagtratrabahuan nga Hart ti kinamatalek ken etika. Idi 2004, naipaayan da 
ti Samaritan Center's Ethics iti Business Award. Mamati met ti kumpanya iti pangimatang ti 
kalidad ken detalye as kas maipakita iti panagboluntaryona nga lumasat iti independente nga 
pannaka-eksamen ti Symantec maipapan ti seguridad, naikkan a kas nailanad iti ngato ti BSI 
7799 a sertipikasyon para kadagiti sangayda ti panagsukimat ken panangipasdek, ken 
pannakikasosyo iti maysa na managpartuat nga naikkan ti ISO 9001 a pasilidad. 
 
Nakaawat met ti Hart iti nangato nga marka para iti nasayud a kababalin ti eSlate manipud ti 
nadumaduma a lokal ken pagilyan a mangsalsalaknib a grupo nga bukbuklen dagiti tattao nga 
addaan ti diperensiyana, mairaman dagiti kangatuan a panagadal iti nasayud a sistema ti 
panagbotos na impanguluan ti American Foundation for the Blind’s National Technology and 
Employment Institute. 


